ՀԻՄՆԱՎՈՐՈՒՄ - ՏԵՂԵԿԱՆՔ

<<Գույքի փոխանակության թույլտվություն տալու մասին>> ՀՀ կառավարության որոշման նախագծի ընդունման վերաբերյալ


Անհրաժեշտությունը` գույքի հետագա օգտագործման արդյունավետության բարձրացում: 


Ընթացիկ իրավիճակը և խնդիրները` ՀՀ կառավարության 07.10.04թ. N1458-Ա որոշմամբ «Հայջրմուղկոյուղի» փակ բաժնետիրական ընկերությունն առանձնացման ձևով վերակազմակերպվել է և ստեղծվել է «Ջրմուղկոյուղի» ՓԲԸ-ն: Վերակազմակերպման արդյունքում,   «Հայջրմուղկոյուղի» ՓԲԸ-ից «Ջրմուղկոյուղի» ՓԲԸ-ին է փոխանցվել ակտիվներ և պարտավորություններ:

Համաձայն Երևանի քաղաքացիական դատարանի 09.01.09թ. N ԵՔԴ-0786/04/08 վճռի «Ջրմուղկոյուղի» ՓԲԸ-ն ճանաչվել է սնանկ և Երևան քաղաքի Կենտրոն և Նորք – Մարաշ համայնքների ընդհանուր իրավասության դատարանի 29.05.09թ. «Ջրմուղկոյուղի» ՓԲԸ-ի նկատմամբ սկսվել է լուծարման գործընթաց: 

Ներկայումս «Հայջրմուղկոյուղի» ՓԲԸ-ի կողմից փաստացի շահագործվում է գույք, որը պատկանում է «Ջրմուղկոյուղի» ՓԲԸ-ին: Միաժամանակ «Հայջրմուղկոյուղի» ՓԲԸ-ն ունի գույք, որը չի շահագործվում: «Հայջրմուղկոյուղի» և «Ջրմուղկոյուղի» ՓԲԸ-ների միջև անհրաժեշտ է իրականացնել գույքի փոխանակություն, ըստ որի «Ջրմուղկոյուղի» ՓԲԸ-ին պատկանող և «Հայջրմուղկոյուղի» ՓԲԸ-ի կողմից շահագործվող գույքը անհրաժեշտ է փոխանցել «Հայջրմուղկոյուղի» ՓԲԸ-ին, իսկ «Հայջրմուղկոյուղի» ՓԲԸ-ի կողմից չշահագործվող գույքը անհրաժեշտ է փոխանցել «Ջրմուղկոյուղի» ՓԲԸ-ին:  

Տվյալ բնագավառում իրականացվող քաղաքականությունը` Գույքի հետագա արդյունավետ օգտագործման  նպատակով, ինչպես նաև ՀՀ կառավարության 14.08.2014թ. N883-Ն և N888-Ն որոշումներով ամրագրված դրույթներն ապահովելու նպատակով պատրաստվել է վերը նշված ՀՀ կառավարության որոշման նախագիծը:
Կարգավորման նպատակը և բնույթը` ՀՀ կառավարության վերը նշված որոշման նախագծով նախատեսվում է գույքի փոխանակություն՝ հաշվապահական ձևակերպելու նպատակով, հետագայում նաև պետական-մասնավոր գործընկերության շրջանակներում ջրամատակարարման և ջրահեռացման համակարգերի և այլ գույքի՝ որպես միասնական գույքային համալիր մեկ կառավարչի շահագործմանն ու պահպանմանը փոխանցելու նպատակով, համաձայնեցվել է ընկերությունների հետ: 

Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԳՆ ջրային տնտեսության պետական կոմիտեի աշխատակազմի կողմից:
Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա առկա գույքն օգտագործել ըստ նպատակի և տալ համապատասխան հաշվապահական ձևակերպումներ:
